
				Halaman ini tervalidasi

206 Orang Toerki dan orang Rus.





djer teroes pada nioesoenja sampe di satoe boekit. Koetika barisan Circsssie memboeroe dan naek di in! boekit, iaorang dapet liat satoe benteng di depannja, dari mana soeda toeroen pelor-pelor meriam dan snapan, hingga doeablas soldadoe Circassie binasa djiwanja, doeablas poela mendapet loeka, sedeng banjak koeda soeda roeboe dilanggar pelor dan lempar soldadoe soldadoe jang toenggang padanja. Barisan Circassie kepaksa lari dan pergi pada angkatan prang dari Mohamed Ali pacha jang lagi berdjalan mendatengin.

 Sebab soeda trima kabar dari soldadoe-soldadoe Circassie dan dari officier-officier jang kenal keada'an ini tempat, Serdar Ekrim prenta balatentaranya aken oesir tentara Rus dari bentengbenteng, soepaja barisan Toerki bisa berdjalan teroes ka Jaila. Ia prenta barisan artillerie aken pasang meriam-meriam didjoedjoe ka benteng Rus di atas itoe boekit, dari mana orang Rus soeda menembak djoega dengen artillerienja. Bebrapa menit kadengeran swara meriam dari kadoea fihak dengen sanget santer, hingga oedara mendjadi glap katoetoep asep obat pasang.

 Tetapi begimana tegoe djoega orang Rus diriken benteng di itoe boekit, ini sekali iaorang moesti kala pada orang Toerki jang soeda lama kesohor pande menembak dan lagi tentara Toerki jang menjereng itoe benteng ada lebi banjak kawannja dari pada balatentara Rus jang membela benteng itoe. Sasoeda berganti menembak sa-

